
У сталіцы Палесся пастановай Савета Міністраў БССР № 1659 ад 29.08.1946 

года быў створаны Пінскі сельскагаспадарчы тэхнікум Міністэрства 

земляробства БССР. 

Загадам па Міністэрству земляробства СССР ад 14.10.1946 г. № 810 замест 

сельскагаспадарчага тэхнікума быў арганізаваны Пінскі гідрамеліярацыйны 

тэхнікум. 

Савет Міністраў БССР пастановай ад 17 красавіка 1970 года № 122 у мэтах 

ушанавання памяці Героя Савецкага Саюза Аляксея Яфімавіча Кляшчова 

прысвоіў яго імя пінскаму гідрамеліярацыйнаму тэхнікуму. 

Загадам Міністэрства сельскай гаспадаркі і харчавання Рэспублікі Беларусь 

ад 10.07.2002 г. № 253 да ўстановы адукацыі “Пінскі дзяржаўны 

гідрамеліярацыйны тэхнікум імя А. Я. Кляшчова” далучана ўстанова 

адукацыі “Пінскі навучальны цэнтр Міністэрства сельскай гаспадаркі і 

харчавання”. 

Загадам Міністэрства сельскай гаспадаркі і харчавання Рэспублікі Беларусь 

ад 28.05.2003 г. № 168 перайменаваны ва ўстанову адукацыі “Пінскі 

дзяржаўны аграрна-тэхнічны каледж імя А. Е. Кляшчова”. 

Прыём у тэхнікум у 1946 годзе быў усталяваны ў колькасці 120 чалавек па 

гідратэхнічнай, аграмеліярацыйнай і торфмейстарскай спецыяльнасцях. 

У верасні 1946 года тэхнікум расчыніў свае дзверы першым навучэнцам. А 

ўзначаліў яго дырэктар – Дамаркаў Арцём Мінаевіч. 

З 1951 па 1966 гг. кіраваў тэхнікумам інжынер-геадэзіст Лапіцкі Іван 

Мікалаевіч. Перш за ўсё, Іван Мікалаевіч звярнуў асаблівую ўвагу на 

стварэнне вучэбна-вытворчай базы, якая адказвае патрабаванням 

падрыхтоўкі кадраў і ўмацаванню дысцыпліны. 

У 1961 годзе адкрываюцца новыя спецыяльнасці: “Механізацыя 

меліярацыйных і водагаспадарчых работ”, “Землеўпарадкаванне". 

З 1966 года кіруе тэхнікумам заслужаны меліяратар Беларускай ССР 

Пастухоў Васіль Фядосавіч. Шмат сіл Васіль Фядосавіч аддае справах 

тэхнікума, вядзе вялікую вучэбна-метадычную і грамадскую працу. 

За вялікую працу па стварэнні вучэбна-матэрыяльнай базы, падрыхтоўку 

высокакваліфікаваных спецыялістаў тэхнікум у 1971 годзе ўзнагароджаны 

Ганаровай граматай Вярхоўнага Савета БССР. У гэтым жа годзе была 

адкрыта спецыяльнасць “Прамысловае і грамадзянскае будаўніцтва”. 

У 1991 г. была адкрыта спецыяльнасць “Будаўніцтва аўтамабільных дарог і 

транспартных аб'ектаў”. 

З 1997 па 2005 гг. узначаліў каледж Герой Сацыялістычнай Працы, кандыдат 

сельскагаспадарчых навук Васіль Майсеевіч Гарошка. Вялікую ўвагу надаваў 



 

 

развіццю самастойнай працы навучэнцаў, дэмакратызацыі навучальнага 

працэсу, умацаванню матэрыяльна-тэхнічнай базы. 

З 2005 па 2011 год  – Мікалай Іванавіч Князюк. Мае ўзнагароды “Знак 

Пашаны” і ордэн Працоўнага Чырвонага Сцяга. Пад яго кіраўніцтвам у 2006 

г. створана асацыяцыя з беларускім аграрна-тэхнічным універсітэтам і 

Маскоўскім дзяржаўным універсітэтам прыродападрыхтоўкі; выраблены 

грунтоўны рамонт навучальнага корпуса №1. 

З 2012 па 2018 год дырэктарам каледжа з'яўляўся Васіль Васільевіч 

Прытульчык. Узнагароджаны нагрудным знакам Міністэрства адукацыі 

Рэспублікі Беларусь “Выдатнік адукацыі”. Арганізаваў працу па абнаўленні 

музея. 30 мая 2014 года каледж атрымаў сертыфікат на ўкараненне сістэмы 

менеджменту якасці ў адукацыйным працэсе. Прытульчык В. В. быў 

ініцыятарам і каардынатарам працы калектыву па ўдзеле ў рэспубліканскіх 

конкурсах прафесійнага майстэрства, аглядах-конкурсах творчых 

аб'яднанняў, навукова-практычных канферэнцыях, выставах тэхнічнай 

творчасці, спартакіядах. Па ўсіх гэтых напрамках каледж займаў і займае 

лідзіруючыя пазіцыі. Асаблівую ўвагу надаваў вытворчаму навучанню праз 

конкурсы прафесійнага майстэрства “Лепшы па прафесіі”. 

4 студзеня 2020 года на пасаду дырэктара прызначаны Колб Ігар Міхайлавіч. 

Па выніках 2015 года быў прызнаны ў горадзе Пінску “Чалавекам года” ў 

галіне адукацыі. У 2016 годзе быў абраны дэпутатам Палаты прадстаўнікоў 

Нацыянальнага сходу Рэспублікі Беларусь шостага склікання. 

Усе дырэктары – энергічныя і патрабавальныя, згуртоўвалі калектыў, 

спрыяючы ўмацаванню і росквіту  навучальнай установы. 

Для падрыхтоўкі спецыялістаў каледж валодае сучаснай вучэбна-

матэрыяльнай базай. Вучэбна-матэрыяльная база ўключае ў сябе: тры 

навучальныя карпусы, вучэбна-вытворчыя майстэрні, навучальны палігон 

для правядзення практычнага навучання на трактарах, аўтамабілях, 

будаўніча-меліярацыйных машынах і правядзення вучэбнай практыкі, два 

добраўпарадкаваных інтэрнаты. 

Адукацыйную працу праводзяць 50 выкладчыкаў і 12 майстроў вытворчага 

навучання. 

Вялікая ўвага ў каледжы надаецца грамадзянска-патрыятычнаму выхаванню. 

Выкладчыкі разам з навучэнцамі абсталявалі Музей баявой і працоўнай 

Славы. 

Дэвіз каледжа – “Годная адукацыя – паспяховая будучыня”. І калектыў 

робіць усё, каб выпускнікі былі высокакваліфікаванымі спецыялістамі і 

грамадзянамі нашай краіны. 

